
[᭔᭐ 40B]

᭔᭐

ᬜᬓᬕᬸᬂ᭞ᬳᬶᬤ᭄ᬧᬂᬤᬵᬧᭂᬗ᭄ᬓᬸᬂᬦᬄ᭞ᬫᬮᬶᬄᬗᬸᬲᬧ᭄ᬲᬃᬯ᭄ᬯᬶᬫᬗᬼᬓᬲ᭄ᬳᬶᬤ᭄ᬯᬕᬸᬂ᭞ᬤᬕᬶᬂᬫᬦ᭄ᬢ᭄ᬭᬭᬾᬄᬯᬶᬰᬾᬱᬵ᭞ᬓ᭄ᬦᬶᬓᬬᬸᬦ᭄ᬳᬶᬤᬵᬯ᭄ᬬᬓ᭄ᬢᬶ᭟ᬦᬭᬶᬫᬓᬳᬶᬘᬾᬦ᭄ᬲᬸᬭᬵᬢ᭄᭞ᬯᬸᬲ᭄ᬓᬢᬶᬩᬲᬂᬤ᭄ᬬᬄᬫᬦ᭄ᬢ᭄ᬭᬫᬗ᭄ᬓᬶᬦ᭄᭞ᬫᬮᬶᬄᬫᬗᬦ᭄ᬤᬶᬓᬵᬳᬮᬸᬲ᭄᭞ᬳ᭄ᬦᬾᬩᬮᬶᬳᬶᬲᬬᬂ᭞ᬳ

ᬧᬂᬢᬯᬂᬯᬶᬢ᭄ᬓ᭄ᬦᭂᬄᬫᬶᬲᬦᬾᬢᬸᬳᬸ᭞ᬳᬶᬫᬸᬢᭂᬃᬜᭂᬫ᭄ᬩᬄᬫᬢᬸᬢᬂ᭞ᬓᬮᬶᬄᬳᬶᬤᬾᬯᬕᬸᬂᬳᬶᬲ᭄ᬢ᭄ᬭᬶ᭟ᬳᬕᬸᬂᬢᬍᬃᬫᬶᬲᬺᬗᬂ᭞ᬤᬵᬲᬂᬤ᭄ᬬᬄᬭᬵᬢ᭄ᬦᬚ᭄ᬯᬶᬢᬦᬾᬫᬗ᭄ᬓᬶᬦ᭄᭞ᬫ᭄ᬢᬸᬚ᭄ᬭᬶᬳᬾᬓ᭄ᬮᬂᬓᬸᬂ᭞ᬧᬘᬂᬢᬸᬮᬓ᭄ᬭᬶᬂᬭᬓᬵ᭞ᬓᬬᬸᬦ᭄ᬳᬶᬤᬵᬭᬾᬄᬓᬢᬶᬩᬾᬦ᭄ᬫᬦ᭄ᬢ᭄ᬭᬲᬵᬫ᭄ᬧᬸᬦ᭄᭞ᬳᬯᬶᬦᬦ᭄ᬜᭂᬫ᭄ᬩᬄ

ᬫᬫᬶᬢᬂ᭞ᬳᬢᬸᬃᬲᬺᬢ᭄ᬗᭂᬫ᭄ᬩᭂᬂᬢᬗᬶᬲ᭄᭟ᬤᬾᬯᬕᬸᬂᬢᬶᬢ᭄ᬬᬂᬦᬯ᭄ᬕᬂ᭞ᬦᬾᬦ᭄ᬢᭂᬦ᭄ᬫᬶᬥᭂᬧ᭄ᬗᬃᬬ᭄ᬬᬧᬫᬍᬲ᭄ᬯ᭄ᬬᬓ᭄ᬢᬶ᭞ᬭᬓᬦ᭄ᬥᬵᬫᬵᬦᬶᬫ᭄ᬩᬮ᭄ᬳᬮᬸᬲ᭄᭞ᬧᬘᬂᬳᬶᬤᬵᬫᬍᬲᬸᬭᬵᬢ᭄᭞ᬤᬵᬳᬭᬶᬦ᭄ᬤᬵᬜᭂᬫ᭄ᬩᬄᬗᬓ᭄ᬱᬶᬲᬸᬭᬵᬢ᭄ᬲᬫ᭄ᬧᬸᬦ᭄᭞ᬦᬗ᭄ᬳᬶᬂᬳᬶᬤᬵᬓᬳᬾᬭᬗᬦ᭄᭞ᬭᬾᬄᬓᬕᭂᬗ

ᬦ᭄ᬚ᭄ᬭᬶᬄᬯ᭄ᬬᬓ᭄ᬢᬶ᭟ᬯᬸᬲ᭄ᬓᬧᬶᬦᭂᬄᬲᬸᬭᬵᬢ᭄ᬲᬫ᭄ᬬᬦ᭄᭞ᬮᬶᬦ᭄ᬢᬂᬮᬾᬤᬂᬭᬓᬦ᭄ᬥᬵᬗᬓ᭄ᬱᬶᬫᬗ᭄ᬓᬶᬦ᭄᭞ᬫᬯᬸᬯᬸᬄᬳᬰᬶᬄᬤᬶᬓᬬᬸᬦ᭄᭞ᬭᬓᬵᬳᬮᬸᬲ᭄ᬗᬦ᭄ᬤᬶᬓᬵ᭞ᬭᬶᬂᬳᬭᬶᬦ᭄ᬤᬵᬳᬶᬤᬾᬯᬕᬸᬂᬳᬶᬲ᭄ᬢ᭄ᬭᬶᬳᬕᬸᬂ᭞ᬦᬓᬕᬸᬂᬦᬶᬓᬶᬧᬶᬋᬗᬂ᭞ᬳᬚᬓ᭄ᬤᬤ᭄ᬯᬗ᭄ᬮᬄᬚᬦᬶ᭟ᬳᬓ᭄ᬳ᭄ᬬᬂᬳᬶᬭᬵᬢ᭄ᬦᬚ᭄ᬯᬶᬢ᭄ᬣᬵ᭞ᬢ᭄ᬯᬄ

[᭔᭑ 41A]

ᬢᬾᬬᬓ᭄ᬢᬶᬳᬶᬜ᭄ᬚᭀᬃᬗ᭄ᬮᬳᬂᬫᬗ᭄ᬓᬶᬦ᭄᭞ᬓᬤᬸᬂᬲᬗ᭄ᬕᬸᬧ᭄ᬢ᭄ᬬᬂᬓᬕᬸᬂ᭞ᬳᬧᬂᬳᬶᬧᬸᬦ᭄ᬫᬤ᭄ᬢᬤ᭄᭞ᬤᬵᬳᬭᬶᬦ᭄ᬤᬵᬳᬶᬤᬾᬯᬕᬸᬂᬳᬶᬲ᭄ᬢ᭄ᬭᬶᬳᬕᬸᬂ᭞ᬢ᭄ᬯᬭᬧᬜ᭄ᬚᬂᬳᬢᬸᬃᬳᬶᬤᬵ᭞ᬲᬭᬡᬵᬳᬯᬓᬾᬳᭂᬗ᭄ᬕᬶᬄ᭟ᬳᬓᬾᬄᬦᬾᬦᬾᬓᬩᬯᭀᬲᬂ᭞ᬦᭂᬂᬤᬶᬓᬫᬃᬤᬶᬳᬫ᭄ᬩᬾᬦ᭄ᬓᭀᬘᬧ᭄ᬚᬦᬶ᭞ᬲᬂᬦᬵᬣᬮᬾ

ᬤᬂᬓ᭄ᬮᬂᬓᬸᬂ᭞ᬓᬸᬭᬶᬧᬦ᭄ᬗᬓ᭄ᬱᬶᬳᬶᬓᬵ᭞ᬳᬶᬤᬾᬯᬕᬸᬂᬩ᭄ᬬᬂᬫᬗᬦ᭄ᬤᬶᬓᬵᬳᬮᬶᬲ᭄᭞ᬢᬦ᭄ᬲᬄᬭᬶᬂᬳᬶᬤ᭄ᬯᬕᬸᬂᬧᬸᬢᬺ᭞ᬳᬤᬶᬦᬾᬫᬲᬤᬸᬫᬸᬮᬶᬄ᭟ᬳᬦᬓ᭄ᬤᬫᭂᬧᭂᬲ᭄ᬫᬜᭂᬫ᭄ᬩᬄ᭞ᬗᬸᬦᬶᬗᬬᬂᬳᬶᬧᬸᬦ᭄ᬫᬧᬚᬃᬯ᭄ᬬᬓ᭄ᬢᬶ᭞ᬲᬕᬾᬢ᭄ᬧᬗ᭄ᬯᬾᬤᬗᬦ᭄ᬭᬯᬸᬄ᭞ᬳᬰ᭄ᬭᬶᬫᬓᬦ᭄ᬤᬓᬦ᭄ᬤ᭞ᬲᬫ᭄ᬧᬸᬦ᭄ᬓᬢᬸᬃᬲᬂᬦᬵᬣᬗᬦ᭄ᬤᬶ

ᬓᬢᬗ᭄ᬮᬸᬲ᭄᭞ᬫᬦᬯᬸᬳᬶᬦ᭄ᬥᬵᬳᬦᬓ᭄ᬤᬵ᭞ᬳᬶᬤᬾᬯᬕᬸᬂᬫᬥᬾᬯ᭄ᬬᬓ᭄ᬢᬶ᭟ᬕ᭄ᬬᬸᬃᬤᭀᬂᬲᬸᬯᬸᬤ᭄ᬚᬸᬫᬳᬦ᭄᭞ᬫᬳᬶᬗᭀᬧᬶᬢᬓᬾᬄᬲᬋᬂᬫ᭄ᬭᬶᬬᬸᬓᬶᬦ᭄᭞ᬩ᭄ᬬᬂᬳᬚᬶᬲᬮᬶᬂᬢᭂᬫ᭄ᬩᬸᬂ᭞ᬢᬦ᭄ᬓᬤᬶᬤᬯᬸᬯᬦ᭄ᬤᬵ᭞ᬳᬶᬤᬾᬯᬕᬸᬂᬫᬥᬾᬕ᭄ᬮᬶᬲ᭄ᬫᬶᬚᬶᬮ᭄ᬲᬫ᭄ᬧᬸᬦ᭄᭞ᬯᬸᬲ᭄ᬤᬶᬳᬫ᭄ᬩᬾᬦ᭄ᬳᬶᬤᬵᬜᭂᬫ᭄ᬩᬄ᭞ᬳᬸ

ᬯᬦ᭄ᬥᬵᬫᬮᬶᬄᬦᬓᬾᬦᬶᬦ᭄᭟ᬳᬧᬳᬧᬫᬭᬯᭀᬲᬂ᭞ᬓ᭄ᬭᬡᬳᬶᬢᭂᬄᬳᬦᬓ᭄ᬤᬵᬜᭂᬫ᭄ᬩᬄᬕ᭄ᬮᬶᬲ᭄᭞ᬢᬶᬢ᭄ᬬᬂᬫᬶᬢᬸᬢᬸᬭᬶᬦ᭄ᬤ᭄ᬯᬕᬸᬂ᭞ᬳᬶᬧᬸᬦ᭄ᬳᬶᬭᬵᬢ᭄ᬦᬚ᭄ᬯᬶᬢ᭄ᬣᬵ᭞ᬳᬶᬤᬾᬯᬕᬸᬂᬩ᭄ᬬᬂᬓᬸᬭᬶᬧᬦ᭄ᬫᬦᭂᬫ᭄ᬩᬸᬂ᭞ᬦᬄᬤ᭄ᬧᬶᬦ᭄ᬤᬸᬮᬸᬭᬶᬦ᭄ᬲᬸᬲᬄ᭞ᬳᬶᬤᬾᬯᬕᬸᬂᬧᬸᬢᬺᬕ᭄ᬮᬶᬲ᭄᭟ᬫᬜᬶᬤᬺᬜᬶᬤᬺᬭᬓᬦ᭄ᬥ

